
Х У Р Ӑ Н 
Пыраттӑм уйпа ир ҫинче, 
Сасартӑк тӗл пултӑм пӗр хурӑн 
Короча хули сӑртӗнче: 
Ларать вӑл пӗчченҫӗ, шап-шурӑ. 

В ӑ л курнӑ нумай ҫапӑҫу, 
В ӑ л курнӑ хӑватлӑ атака. 
Ахаль-и исленнӗ ҫак ҫул , — 
В ӑ л пулнӑ яка та тап-такӑр. 

Чун туртнӑ калавӗ пур пек 
Силленчӗ, хумханчӗ ват хурӑн. 
Гвардеец-танкист юнӗпе 
Пӗвеннӗ мухтавлӑ ҫак вырӑн. 

Сив чир-и тытать тӗнчене, 
Ҫилсем-и юри варкӑштарнӑ, — 
Шавланӑ танксем сӑрт ҫинче, 
Пӗри те , тепри те хӑпарнӑ. 

Пӗр танкӗ ват хурӑн умне 
Хӑна пек тӑп тӑнӑ маттуррӑн, 
Юра та , ҫӗре те бронне 
Чӗтретнӗ кӗрлевлӗ моторӗ. 

Ҫӗкленӗ люкне лейтенант, 
Ҫанталӑк тӑмансӑр, яр уҫӑ 
Унта та , кунта та йӑлт-ялт 
Пӗр сикнӗ, пӗр сӳннӗ вут куҫӗ. 

Сип-сивӗ таса пӗлӗтре 
Ялтранӑ пин ҫӑлтӑр, пӗр уйӑх . 
Мерчен сапнӑ пек шевлере 
Ир умӗн лӑпланнӑ Курск уйӗ. 



Ҫил вӗрнӗ, ҫӳренӗ сӑртра. 
Силленнӗ пӗчченҫӗ ват хурӑн. 
Пас тытнӑ , шӑпланнӑ танкра 
Кӑшт сивӗ, ҫӳҫеннӗ ҫан-ҫурӑм. 

— В у н тӑххӑр тултартӑм паян, — 
Калаҫнӑ хуллен те ачашшӑн 
Гвардеец герой-лейтенант, — 
Итленӗ ӑна экипаже. 

— Миҫе ҫул иртсен те, вара 
Епле-ха киле эп манатӑп... 
Ҫӗршывӑм инҫе, катара 
Пӑрланнӑ сип-симӗс ман А т ӑ л . 

Каҫ та ҫӗр сӗнкмесӗр куҫне 
Кӗтет-ҫке аннеҫӗм мӑнтарӑн. 
Х ӑ й ӳстернӗ тӑван ачине 
Тытать чӗринче вӑл тарӑн. 

— Юман пек тӗреклӗ кӗреш, 
Юратнӑ кӗрешӗм — ман ывӑл, 
Хӑюллӑ та вирлӗ кӗреш, 
Анчах та , хӗвелӗм, юл сывӑ! 

Ҫапла тет аннемӗр канашӗ, 
Ҫапла вӗт, тусӑм, экипажам!.. 


